
 BULETINI INFORMATIV I
UNIVERSITETIT "HAXHI ZEKA"!

Të nderuar studentë, staf akademik e administrativ dhe miq të Universitetit “Haxhi Zeka”,

Me kënaqësi ju prezantojmë Buletinin Informativ të Universitetit “Haxhi Zeka”, një

platformë që synon të forcojë komunikimin dhe transparencën brenda komunitetit tonë

universitar.

Ky buletin përmbledh aktivitetet akademike, kërkimore dhe institucionale, përfshirë

projektet e reja, bashkëpunimet ndërkombëtare, arritjet shkencore dhe zhvillimet që po e

çojnë universitetin drejt standardeve bashkëkohore të cilësisë dhe inovacionit.

Ne besojmë se informimi dhe përfshirja e vazhdueshme janë thelbësore për një

universitet dinamik dhe bashkëkohor. Ju ftojmë të qëndroni të informuar, të ndani

sukseset dhe të kontribuoni aktivisht në zhvillimin e përbashkët akademik.

🌐 Për më shumë, vizitoni: www.unhz.eu

https://www.unhz.eu/

Të nderuar lexues,

Me fillimin e këtij viti të ri akademik, Universiteti “Haxhi Zeka” në Pejë hyn në një etapë të re
zhvillimi dhe konsolidimi, të mbushur me suksese të shumta dhe arritje të prekshme në fushën
akademike, kërkimore dhe institucionale. Ky moment përbën një pikë kthese në rrugëtimin
tonë drejt ekselencës, inovacionit dhe bashkëpunimit të qëndrueshëm me komunitetin
shkencor dhe shoqëror.
Viti i kaluar akademik dëshmoi përkushtim, profesionalizëm dhe rezultate konkrete në çdo
drejtim – nga akreditimi i programit të parë të doktoratës në Biznes dhe Ekonomi, te zgjerimi i
bashkëpunimeve ndërkombëtare dhe rritja e cilësisë në mësimdhënie dhe kërkim shkencor.
Këto arritje janë rezultat i punës së palodhshme të stafit akademik dhe administrativ, si dhe i
mbështetjes së studentëve tanë që janë thelbi i këtij institucioni.
Në këtë vit të ri akademik, ne synojmë të forcojmë edhe më shumë kulturën e dijes, kërkimit
dhe inovacionit, duke krijuar një mjedis që nxit mendimin kritik, kreativitetin dhe angazhimin e
vazhdueshëm. Universiteti “Haxhi Zeka” mbetet i përkushtuar të jetë qendër e dijes,
ekselencës dhe integritetit akademik, ku çdo ide e re gjen hapësirën për t’u zhvilluar dhe për
të kontribuar në përparimin e shoqërisë.
Buletini Informativ që keni në duar është pasqyrë e këtij vizioni – një platformë që dokumenton
rrugëtimin tonë, shpërndan sukseset dhe frymëzon bashkëpunim. Ai përfaqëson zërin e një
universiteti që po rritet me dinamikë, me qëllime të qarta dhe me besim në potencialin e vet
akademik e shkencor.
Me besim se ky vit i ri akademik do të sjellë suksese edhe më të mëdha, ftojmë të gjithë
anëtarët e komunitetit tonë universitar të kontribuojnë me energji, ide dhe përkushtim për ta
çuar përpara misionin e Universitetit “Haxhi Zeka” — të jetë një qendër e dijes që ndërton të
ardhmen përmes arsimit dhe kërkimit shkencor cilësor.

Me respekt dhe mirënjohje,
Menaxhmenti i Universitetit "Haxhi Zeka" Pejë

 FJALA HYRËSE E MENAXHMENTIT TË
UNIVERSITETIT "HAXHI ZEKA"!



UNIVERSITETI “HAXHI ZEKA” NË PEJË
AKREDITOHET PËR HERË TË PARË NË NIVELIN E
STUDIMEVE TË DOKTORATËS (PHD) NË BIZNES

DHE EKONOMI
Universiteti “Haxhi Zeka” në Pejë ka arritur një moment historik në
zhvillimin e tij akademik dhe shkencor — akreditimin për herë të parë të
programit të studimeve të doktoratës (PhD) në fushën Biznes dhe
Ekonomi pranë Fakultetit të Biznesit. Ky akreditim shënon një arritje
madhore për institucionin, duke e vendosur UHZ-në në radhën e
universiteteve që ofrojnë formim të avancuar akademik dhe kërkim
shkencor në Kosovë.
Programi i doktoratës në Biznes dhe Ekonomi është konceptuar për të
përgatitur studiues të nivelit të lartë me kompetenca në ekonomi,
menaxhim dhe zhvillim të qëndrueshëm të biznesit. Ai synon të krijojë një
gjeneratë të re kërkuesish shkencorë që do të kontribuojnë me ide,
analiza dhe politika inovative në sektorin publik dhe privat, duke forcuar
lidhjen midis akademisë dhe zhvillimit ekonomik të vendit.
Ky program ofron një kurrikulë të avancuar kërkimore që përfshin trajnime
metodologjike, punë empirike dhe publikime në revista ndërkombëtare të
indeksuara. Kandidatët do të kenë mundësi të angazhohen në projekta
kërkimore ndërkombëtare, bashkëpunime me sektorin e biznesit dhe
organizata ekonomike rajonale, si dhe të zhvillojnë kapacitete për
lidership akademik dhe inovacion.
Akreditimi i këtij niveli të studimeve është dëshmi e pjekurisë
institucionale dhe cilësisë akademike të Universitetit “Haxhi Zeka”, që
përmes këtij programi të ri, rrit ndjeshëm rolin e tij në prodhimin e dijes
shkencore dhe zhvillimin socio-ekonomik të Kosovës.
Ky është një hap i madh për universitetin, por edhe për gjithë komunitetin
akademik dhe ekonomik të Dukagjinit, që tashmë fiton një qendër
kërkimore të doktoratës me standarde të larta evropiane.



PROF. DR. ARMAND KRASNIQI RIZGJEDHET
REKTOR I UNIVERSITETIT “HAXHI ZEKA” PËR NJË

MANDAT TË DYTË

Në mbledhjen e XX-të të Këshillit Drejtues të Universitetit “Haxhi Zeka” në

Pejë, prof. dr. Armand Krasniqi është rizgjedhur në detyrën e rektorit për një

mandat të ri katërvjeçar.

Gjatë mandatit të tij të parë, Krasniqi është vlerësuar për përpjekjet në

forcimin e qëndrueshmërisë akademike, zgjerimin e bashkëpunimeve

ndërkombëtare dhe përparimin në reformimin institucional. 

Rizgjedhja konsiderohet si shprehje besimi nga Këshilli Drejtues për

udhëheqjen dhe vizionin e tij, ndërsa Universiteti “Haxhi Zeka” i uron

suksese në realizimin e objektivave të reja akademike dhe institucionale

gjatë mandatit të ardhshëm.



Prorektore për Mësim, Çështje Studentore dhe Kërkime
Shkencore
Prof. Asoc. Dr. Alma Shehu-Lokaj ka përfunduar doktoratën në
Menaxhim, me specializim në Menaxhimin e Burimeve
Njerëzore (HRM). Ajo ka publikuar punime shkencore në fushat
e kulturës organizative, lidershipit dhe menaxhimit strategjik,
duke kontribuar në zhvillimin akademik dhe kërkimor në
Kosovë. Në rolin e saj si prorektore, ajo udhëheq proceset
mësimore, çështjet studentore dhe kërkimin shkencor, me
fokus në ngritjen e cilësisë dhe inovacionit akademik në UHZ

Prorektor për Buxhet, Financa dhe Infrastrukturë

Prof. Asoc. Dr. Vjosa Hajdari është Prorektore në Universitetin
“Haxhi Zeka” në Pejë. Ka përfunduar studimet e doktoratës (Dr.
Sc.) në fushën e ekonomisë, me specializim në drejtimin Financë.
Ajo ka një përvojë të gjerë akademike dhe kërkimore në
menaxhimin financiar, planifikimin buxhetor dhe zhvillimin
institucional. Në rolin e saj si prorektore, angazhohet në
menaxhimin efikas të resurseve financiare dhe infrastrukturore,
duke siguruar që proceset akademike dhe kërkimore të zhvillohen
në kushte optimale, me standarde të larta transparence dhe
qëndrueshmërie.

Prof. asoc. dr.
Alma Shehu

Lokaj

Prof. asoc. dr.
Vjosa Hajdari

Prorektor për Bashkëpunim Ndërkombëtar dhe Ngritje të
Cilësisë

Prof. Dr. Edmond Beqiri është Prorektor në Universitetin
“Haxhi Zeka” në Pejë. Ai ka përfunduar studimet e
doktoratës (Dr. Sc.) në fushën e informatikës dhe është
autor i një sërë punimesh shkencore të botuara në revista
ndërkombëtare të indeksuara, me fokus në zhvillimin
ekonomik, menaxhimin strategjik dhe cilësinë në arsimin e
lartë. Në rolin e tij si prorektor, ai angazhohet në forcimin e
bashkëpunimeve ndërkombëtare, ngritjen e cilësisë
institucionale dhe përfshirjen e universitetit në rrjete
evropiane të arsimit dhe kërkimit shkencor.

Prof. dr.
IEdmond Beqiri

RIZGJEDHJA E PROREKTORËVE TË UHZ



Dekan i Fakultetit Juridik

Prof. Asoc. Dr. Petrit Nimani është Profesor i Asociuar në

Universitetin “Haxhi Zeka” në Pejë. Ka përfunduar studimet e

doktoratës (Dr. Sc.) në University of  Library Studies and

Information Technologies në Sofje, Bullgari. Është autor i

punimeve shkencore dhe artikujve në revista të indeksuara

SCOPUS, kryesisht në fushat e së drejtës administrative,

kushtetuese dhe të drejtës publike ndërkombëtare.

Dekan i Fakultetit të Biznesit

Prof. Asoc. Dr. Ylber Januzaj është Profesor i Asociuar në
Universitetin “Haxhi Zeka” në Pejë. Ka përfunduar studimet
e doktoratës (Dr. Sc.) në fushën e Teknologjive të
Informacionit në Universitetin South East European në
Tetovë, Maqedoni. Është autor i punimeve shkencore dhe
artikujve të botuar në revista ndërkombëtare të
indeksuara, përfshirë SCOPUS, me fokus në fushat e
teknologjisë së informacionit, sistemeve të bazave të të
dhënave dhe transformimit digjital në biznes. 

Prof. Asoc. Dr.
Ylber Januzaj

ZGJEDHJA E DEKANËVE TË RINJ NË
UNIVERSITETIN “HAXHI ZEKA”

Zgjedhja e dekanëve Universiteti Haxhi Zeka u realizua më 25 qershor 2025, gjatë

mbledhjes konstituive të Senatit të Universitetit, e mbajtur në ambientet e rektoratit në

Pejë. Ky proces përfaqëson një moment shumë të rëndësishëm për universitetin. Ai forcon

strukturat udhëheqëse dhe kapacitetet akademike të fakulteteve të ndryshme, duke

siguruar një menaxhim më të mirë dhe zhvillim të qëndrueshëm institucional.

Zgjedhja e dekanëve në Universitetin Haxhi Zeka është zhvilluar në përputhje të plotë me

statutin e universitetit dhe Ligjin për Arsimin e Lartë në Republikën e Kosovës.

Dekanët e rinj të 5 Fakulteteve të Universitetit “Haxhi Zeka” janë:

Prof. Asoc. Dr.
Petrit Nimani



Dekan i Fakultetit të Menaxhimit në Turizëm, Hotelieri

dhe Mjedis

Prof. Dr. Afrim Selimaj është profesor i rregullt në

Universitetin “Haxhi Zeka” në Pejë, me doktoraturë në

fushën e sigurimeve dhe një karrierë të gjatë akademike e

menaxheriale. Ai ka botuar punime shkencore në revista

prestigjioze, ka marrë pjesë në projekte dhe konferenca

kombëtare dhe ndërkombëtare, si dhe ka ushtruar pozita

udhëheqëse në Universitet dhe në institucione publike. 

Dekan i Fakultetit të Arteve

Prof. Dr. Fatbardh Gashi është profesor i rregullt në

Universitetin “Haxhi Zeka” në Pejë. Ai ka përfunduar

doktoratën në New Bulgarian University në Sofje, Bullgari,

në drejtimin profesional Muzika dhe Arti i Vallëzimit dhe

specializimi shkencor Muzikë. Me përvojë të gjatë

akademike dhe koncertale kombëtare e ndërkombëtare, ai

është gjithashtu autor i disa punimeve shkencore.

Prof. Dr. 
Afrim Selimaj

Prof. Dr.
Fatbardh Gashi

Dekan i Fakultetit të Agrobiznesit

Prof. Dr. Ibrahim Hoxha është profesor i rregullt në

Universitetin “Haxhi Zeka” në Pejë, i doktoruar në

Shkenca dhe Bioteknologji  Ushqimore. ai ka një karrierë

të gjatë dhe një përvojë të pasur akademike me shumë

punime të botuara në revista të ndryshme shkencore.
Prof. Dr.

Ibrahim Hoxha



Gjatë Konferencës së 3-të Vjetore për Arsimin e Lartë dhe Sigurimin e
Cilësisë me temë “Arsimi i Lartë i Ndërkombëtarizuar”, Universiteti “Haxhi
Zeka” pranoi Certifikatën e Cilësisë një njohje prestigjioze që dëshmon
përmbushjen e standardeve të larta në mësimdhënie dhe kërkim shkencor
nga Agjencia e Kosovës për Akreditim. 
Certifikata iu dorëzua Prorektorit për Bashkëpunim Ndërkombëtar dhe
Rritje të Cilësisë, Prof. Dr. Edmond Beqiri, dhe Drejtoreshes së Zyrës për
Sigurim të Cilësisë, Znj. Gentiana Kastrati. 
Rektori, Prof. Dr. Armand Krasniqi, e vlerësoi këtë moment si tregues të
përkushtimit dhe profesionalizmit të institucionit, duke theksuar se kjo
arritje konsolidon pozicionin e universitetit në hartën ndërkombëtare të
arsimit të lartë dhe përforcon angazhimin për inovacion dhe cilësi në të
gjitha veprimtaritë akademike.

UHZ KONFIRMON EKSELENCËN AKADEMIKE ME
CERTIFIKATËN E CILËSISË NGA AGJENCIA E

KOSOVËS PËR AKREDITIM



Më 8 gusht 2025, Kryetari i Komunës së Pejës, z. Gazmend Muhaxheri, së
bashku me përfaqësues të komunës – Nënkryetarin, Kryesuesin e Kuvendit,
drejtorë të kulturës dhe arsimit – vizituan Universitetin “Haxhi Zeka”. Takimi u
organizua pas përfundimit të zgjedhjeve të përgjithshme në universitet dhe
shënoi një moment të rëndësishëm të thellimit të marrëdhënieve
ndërinstitucionale. Rektori Prof. Dr. Armand Krasniqi dhe stafi akademik
shprehën mirënjohje për mbështetjen e komunës, ndërsa përfaqësuesit
komunalë vlerësuan universitetin si një aset strategjik për zhvillimin lokal.
Palët ranë dakord të intensifikojnë bashkëpunimin në fusha si arsim, kulturë,
sport dhe inovacion.

KRYETARI I KOMUNËS SË PEJËS VIZITON
UNIVERSITETIN “HAXHI ZEKA” – SHEMBULL I

BASHKËPUNIMIT NDËRINSTITUCIONAL



Universiteti “Haxhi Zeka” në Pejë priti përfaqësues të Odës Ekonomike të
Kosovës në një takim strategjik, ku u dakorduan për thellimin e
bashkëpunimit përmes projekteve me ndikim kombëtar dhe rajonal.
Në takim morën pjesë Rektori Prof. Dr. Armand Krasniqi, Prorektorët Prof.
Dr. Edmond Beqiri dhe Dr. Sc. Prof. Ass. Vjosa Hajdari, kryetari i Odës
Ekonomike të Kosovës Lulzim Rafuna, dhe z. Samir Lleshi nga Departamenti
i Njësisë Rajonale dhe Panaireve të Pejës.
Partneriteti synon:

Integrimin e Inteligjencës Artificiale në procese akademike;
Krijimin e inkubatorëve të biznesit;
Ndërtimin e barometrave të punësimit;
Organizimin e Forumit Ekonomik Rajonal të Dukagjinit.

Ky bashkëpunim do të shërbejë si urë lidhëse mes arsimit dhe tregut të
punës, duke kontribuar në zhvillimin ekonomik dhe inovativ të rajonit.

PARTNERITETI QË HAP HORIZONTE TË REJA:
ODA EKONOMIKE E KOSOVËS DHE UNIVERSITETI
“HAXHI ZEKA” DREJT PROJEKTEVE VIZIONARE

ME NDIKIM KOMBËTAR DHE RAJONAL



Më 19 gusht 2025, Rektori Prof. Dr. Armand Krasniqi priti znj. Lindita
Boshtrakaj nga Projekti HoReCa, që operon në kuadër të Organizatës
Ndërkombëtare të Punës (ILO), për të diskutuar bashkëpunimin në zhvillimin
profesional në fushën e hotelerisë. Në takim, palët shkëmbyen informacione
të rëndësishme për analizat e tregut të realizuara nga Instituti për Shkencë
dhe Arte i UHZ-së dhe nga Projekti HoReCa, duke evidentuar sektorët
prioritarë dhe kërkesat konkrete të industrisë hoteliere.
Takimi u përqendrua edhe te mundësia për të zhvilluar programe kualifikimi
të nivelit V dhe VI, që përputhen me nevojat konkrete të tregut të punës, si
dhe standardet ndërkombëtare në turizëm dhe hoteleri. 

UNIVERSITETI “HAXHI ZEKA” HAP RRUGË TË
REJA BASHKËPUNIMI ME PROJEKTIN HORECA

TË ILO-SË



Universiteti “Haxhi Zeka” në Pejë priti një delegacion nga Universiteti
“Aleksandër Moisiu” (Durrës) dhe Instituti Kanadez i Teknologjisë, me qëllim
fuqizimin e bashkëpunimeve akademike dhe kërkimore.
Qëllimi kryesor është bashkëpunimi në projekte shkencore dhe akademike,
përfshirë aplikimet për fonde nga Bashkimi Evropian, mobilitetin e studentëve
dhe stafit, si dhe aktivitete të përbashkëta kërkimore.
Ky bashkëpunim pritet të sjellë mundësi të reja për studentët dhe stafin e
UHZ-së, si dhe të forcojë pozicionin e universitetit në arenën ndërkombëtare.

UNIVERSITETI “HAXHI ZEKA” ZGJERON RRJETIN
E PARTNERITETEVE PËR PROJEKTE TË

PËRBASHKËTA EUROPIANE



Universiteti “Haxhi Zeka” në Pejë, i udhëhequr nga Rektori Prof. Dr. Armand Krasniqi,
zhvilloi një vizitë zyrtare pune në Republikën e Kroacisë, ku u prit nga drejtues të Tera
Tehnopolis dhe Universitetit Josip Juraj Strossmayer në Osijek.
Qëllimi i vizitës ishte thellimi i bashkëpunimit ndërinstitucional në fushën e inovacionit,
ndërmarrësisë dhe kërkimit shkencor, si dhe krijimi i urave të reja për projekte të
përbashkëta dhe shkëmbime akademike.
Gjatë takimeve, u diskutua bashkëpunimi ndërmjet Tera Tehnopolis dhe Qendrës për
Inovacion dhe Ndërmarrësi – NOVA në UHZ, për zhvillimin e start-upeve studentore,
trajnimeve dhe punëtorive praktike. Një pikë e rëndësishme ishte edhe biseda për
përfshirjen e UHZ-së në Aleancën Evropiane të Universiteteve “COLOURS”, që synon
integrimin më të thellë të universiteteve të rajonit në hapësirën e arsimit të lartë
evropian.
Delegacioni i UHZ-së pati gjithashtu takim me Prof. Dr. Dijana Vican, ish-rektore e
Universitetit të Zarës, duke hapur mundësi të reja për bashkëpunim akademik dhe
zhvillim institucional.
Kjo vizitë forcon roli aktiv të Universitetit “Haxhi Zeka” në rrjetet rajonale dhe
evropiane të arsimit dhe kërkimit, duke e pozicionuar si një institucion dinamik,
inovativ dhe të hapur ndaj partneriteteve ndërkombëtare.

VIZITË ZYRTARE E DELEGACIONIT TË UNIVERSITETIT
“HAXHI ZEKA” NË REPUBLIKËN E KROACISË



REKTORI I UNIVERSITETIT “HAXHI ZEKA” NË
VIZITË ZYRTARE NË SHQIPËRI, PËR TË FORCUAR

BASHKËPUNIMET AKADEMIKE

Gjatë muajit shtator 2025, Prof. Dr. Armand Krasniqi, Rektori i Universitetit
“Haxhi Zeka”, zhvilloi vizita zyrtare në Shqipëri dhe Mal të Zi për të forcuar
lidhjet akademike dhe shkencore me universitetet në rajon.
 Në Shqipëri, ai u prit në Universitetin “Luigj Gurakuqi” në Shkodër nga
rektori prof. dr. Tonin Gjuraj, si dhe nga dy prorektoret prof. dr. Blerta
Dragusha dhe prof. asoc.dr. Eliana Laçej. Takimi u zhvillua në kuadër të
marrëveshjes së bashkëpunimit që UHZ ka me Universitetin e Shkodrës,
duke u fokusuar në projekte të reja të përbashkëta në fushën e turizmit,
organizimin e konferencave ndërkombëtare si dhe shkëmbimin e personelit
akademik dhe studentëve.
Palët riafirmuan përkushtimin për thellimin e bashkëpunimit në projekte
konkrete që do të kontribuojnë për përmirësimin e cilësisë në mësimdhënie
dhe hulumtim në të dy institucionet. 



UNIVERSITETI “HAXHI ZEKA” DHE UNIVERSITETI I
ARTEVE NË TIRANË ZGJEROJNË HORIZONTET E

BASHKËPUNIMIT

Rektori i UHZ-së, Prof. Dr. Armand Krasniqi, ka zhvilluar takim zyrtar me
rektorin e Universitetit të Arteve në Tiranë, Prof. Dr. Erald Bakalli, ku u
dakordua zgjerimi i bashkëpunimit institucional.
Bashkëpunimi do të përfshijë:

Mobilitetin e studentëve dhe stafit akademik;
Organizimin e ngjarjeve kulturore dhe artistike të përbashkëta, si natë
veçantë për studentët e UHZ-së në “Stina Koncertore” dhe pjesëmarrjen
e artistëve të rinj nga Tirana në “Javën Studentore” në Pejë.

Ky hap konsolidon marrëdhëniet më të forta akademike dhe kulturore mes dy
institucioneve dhe hap mundësi të reja për afirmim dhe shkëmbim
ndërkombëtar.



REKTORI I UNIVERSITETIT “HAXHI ZEKA”
VIZITON UNIVERSITETIN MEDITERRAN NË MAL TË

ZI PËR THELLIM BASHKËPUNIMESH

Prof. dr. Armand Krasniqi, rektori i Universitetit “Haxhi Zeka”, realizoi një
takim pune në Universitetin Mediterran në Podgoricë, ku u prit nga rektori
prof. dr. Sava Marković. 
Gjatë vizitës u diskutua për zhvillimin e programeve profesionale, themelimin
dhe fuqizimin e inkubatorëve të biznesit si mekanizma për nxitjen e
inovacionit dhe ndërmarrësisë mes studentëve. 
Palët ranë dakord të intensifikojnë bashkëpunimin edhe në aktivitete
kërkimore në fusha me interes të ndërsjellë, si mundësi për të zgjeruar
ofertën akademike dhe përmirësuar përvojën për studentët dhe stafin. 



UHZ ORGANIZON WORKSHOP PËR GJURMËN E
KARBONIT NË KUADËR TË PROJEKTIT

ECOPULSE

Në kuadër të projektit ndërkombëtar
EcoPulse, Universiteti “Haxhi Zeka” në Pejë
zhvilloi një workshop tematik të dedikuar
matjes së gjurmës së karbonit në institucion.
Aktiviteti kishte për qëllim të forcojë qasjen e
universitetit ndaj qëndrueshmërisë mjedisore
dhe të nxisë integrimin e praktikave të gjelbra
në veprimtarinë akademike dhe institucionale.
Gjatë workshopit, pjesëmarrësit —
përfaqësues të fakulteteve, studentë dhe staf
administrativ — diskutuan në detaje
pyetësorin për matjen e gjurmës së karbonit,
metodat e matjes dhe indikatorët kryesorë të
konsumit energjetik, transportit dhe
menaxhimit të mbeturinave. Këto të dhëna do
të shërbejnë si bazë për krijimin e raportit të
parë të qëndrueshmërisë mjedisore të UHZ-
së.
Ky aktivitet përfaqëson një angazhim konkret
të universitetit drejt objektivave të zhvillimit të
qëndrueshëm (SDGs), duke përfshirë
edukimin mjedisor, ndërgjegjësimin e
studentëve dhe nxitjen e kërkimeve aplikative
që kontribuojnë në reduktimin e ndikimit
ekologjik të institucioneve të arsimit të lartë.
Përmes iniciativave të tilla, UHZ synon të
bëhet model i universitetit të gjelbër në rajon,
duke ndërthurur arsimin cilësor me
përgjegjësinë mjedisore dhe duke forcuar
rolin e tij në zhvillimin e qëndrueshëm të
komunitetit.



Në një analizë të tij, Rektori i Universitetit “Haxhi Zeka”, prof. dr. Armand
Krasniqi, ka ngritur shqetësimin se Programi për Shkencë i Republikës së
Kosovës 2023–2030, megjithëse përfaqëson një hap të rëndësishëm drejt
ndërtimit të një strategjie kombëtare, ka lënë jashtë qendre universitetet –
institucionet kryesore të prodhimit të dijes. Ai vlerëson se mungesa e
përfshirjes së drejtpërdrejtë të universiteteve në hartimin dhe zbatimin e
programit krijon hendek mes politikave shtetërore dhe kapaciteteve
akademike, duke dobësuar konkurrueshmërinë ndërkombëtare të Kosovës.
Prof. Krasniqi propozon rishikimin e dokumentit, përfshirjen e universiteteve
në organet vendimmarrëse, ndarjen e fondeve të dedikuara për kërkimin
universitar dhe aplikimin e modelit “quadruple helix” që lidh qeverinë,
biznesin, shoqërinë civile dhe akademinë. Vetëm në këtë mënyrë, sipas tij,
programi mund të shndërrohet në një instrument real për zhvillim të
qëndrueshëm dhe integrim evropian të Kosovës në fushën e shkencës.

SHKENCA PA UNIVERSITETE? – REFLEKTIM
KRITIK PËR PROGRAMIN E SHKENCËS 2023–2030



Universiteti “Haxhi Zeka” (UHZ) mori pjesë në Konferencën dhe Ekspozitën e
EAIE 2025, e cila u mbajt nga 9 deri më 12 shtator në Gothenburg, Suedi. Në
këtë ngjarje ndërkombëtare të arsimit të lartë, UHZ u përfaqësua nga
Prorektorja për Mësim, Çështje Studentore dhe Kërkime Shkencore, Prof.
Ass. Dr. Alma Shehu Lokaj, dhe Drejtoresha e Zyrës për Bashkëpunim
Ndërkombëtar, znj. Arberora Haxhija.
EAIE (European Association for International Education) është ngjarja më e
madhe evropiane kushtuar ndërkombëtarizimit të arsimit të lartë, duke
mbledhur mbi 6,500 profesionistë të arsimit nga e gjithë bota. Tema e këtij
viti, “GO-create”, thekson inovacionin, bashkëpunimin dhe qëndrueshmërinë
në arsimin ndërkombëtar.
Pjesëmarrja e përfaqësuesve të UHZ-së në këtë aktivitet është një hap i
rëndësishëm drejt forcimit të bashkëpunimit ndërkombëtar, ndërtimit të
partneriteteve të reja akademike dhe prezantimit të iniciativave shkencore të
universitetit në një arenë globale.

UNIVERSITETI “HAXHI ZEKA” PJESË E EAIE
CONFERENCE 2025 NË GOTHENBURG, SUEDI



UHZ NËNSHKRUAN MEMORANDUM ME HABITAT
PËR PRAKTIKA TË GJELBRA DHE PËRDORIMIN E

KARBON360

Më 11 shtator 2025, Universiteti “Haxhi Zeka” dhe kompania Habitat L.L.C.
nënshkruan një Memorandum Mirëkuptimi që synon avancimin e
qëndrueshmërisë mjedisore në institucionin akademik.
 Në kuadër të këtij bashkëpunimi, UHZ do të marrë në përdorim Karbon360
— kalkulatorin inovativ të gjurmës së karbonit në Kosovë, i cili operon sipas
standardit evropian GHG Protocol, për të gjeneruar raporte të sakta për
ndikimin ekologjik të veprimtarisë universitare. 
Habitat do të ofrojë trajnime për stafin e dedikuar të UHZ-së për përdorimin
efektiv të këtij mjeti, me qëllim forcimin e ekspertizës institucionale dhe
krijimin e kulturës së përgjegjësisë mjedisore brenda universitetit. 
Rektori, Prof. Dr. Armand Krasniqi, e përshkroi këtë partneritet si një “hap
guximtar drejt Universitetit më të gjelbër”, ndërsa drejtoresha ekzekutive e
Habitat, Jeta Berisha, theksoi se Karbon360 është teknologjia e parë e këtij
lloji në Kosovë dhe se UHZ synohet të bëhet shembull inspirues për
institucione të tjera.



LËNDA E INTEGRUAR: TEKNOLOGJIA E
INFORMACIONIT

Universiteti “Haxhi Zeka” (UHZ) njofton hapjen e kursit të integruar në
Teknologjinë e Informacionit, i cili është i hapur për studentët e programeve
Bachelor, Master dhe Doktoratë. 
Detajet kryesore:

I hapur për studentë të të gjitha niveleve;
Fitoni 6 ECTS kredi shtesë;
 Merrni Certifikatë zyrtare;
Përmirësoni aftësitë digjitale dhe konkurrencën në tregun e punës;
 Kursi mbahet në Fakultetin e Biznesit;
 Fillon në muajin Tetor.



PROFESORI TARO KOMATSU VIZITON
UNIVERSITETIN “HAXHI ZEKA” NË PEJË

Prof. Taro Komatsu nga Universiteti “Sofia” në Tokio, bashkë me dr. Neshad
Albani nga Rotary Club Peja, zhvilloi një vizitë në Universitetin “Haxhi Zeka”. 
Ai u prit nga rektori prof. dr. Armand Krasniqi dhe stafi, ku u prezantuan
vizioni dhe arritjet e universitetit në arsimin e lartë dhe kërkimin shkencor.
Diskutimi u fokusua tek të drejtat e njeriut, roli i universiteteve në shoqëritë
demokratike, dhe edukimi qytetar — si elemente thelbësore për paqe,
mirëkuptim dhe bashkëjetesë. Takimi u përmbyll me vlerësimin e vizitës së
profesorit Komatsu si një mundësi të re për zgjerimin e bashkëpunimit
akademik mes Kosovës dhe Japonisë, duke hapur horizonte të reja për
ndërkombëtarizimin e Universitetit “Haxhi Zeka” dhe për forcimin e
partneriteteve që sjellin zhvillim dhe progres.



Universiteti “Haxhi Zeka” (UHZ) në Pejë mirëpriti Kolonelin Lorenzo Mangia,
Komandant i Komandës Rajonale Perëndimore të misionit KFOR të
udhëhequr nga NATO.
Gjatë takimit, Koloneli Mangia u prit nga Rektori i UHZ-së, Prof. Dr. Armand
Krasniqi, i cili prezantoi zhvillimet e universitetit, bashkëpunimet
ndërkombëtare dhe planet strategjike për të ardhmen. Rektori theksoi
përpjekjet e universitetit për të forcuar kapacitetet akademike dhe shkencore,
si dhe për të krijuar mundësi të reja për studentët dhe stafin akademik. Ai
gjithashtu theksoi rëndësinë e kontributit të UHZ-së në shoqëri.
Koloneli Mangia falënderoi për pritjen e ngrohtë dhe shprehu gatishmërinë
për të mbështetur UHZ-në në iniciativat e tij, duke nënvizuar rëndësinë e
bashkëpunimit ndërmjet institucioneve arsimore dhe organizatave
ndërkombëtare.
Ky takim thekson vlerën e vizitave institucionale dhe bashkëpunimit
ndërkombëtar, si dhe përpjekjet e UHZ-së për të forcuar rolin e tij si një
institucion modern dhe i hapur ndaj partneriteteve globale.

KOLONELI LORENZO MANGIA VIZITON
UNIVERSITETIN “HAXHI ZEKA” NË PEJË



Këshilli Drejtues i Universitetit “Haxhi Zeka” ka marrë një vendim historik,
duke miratuar themelimin e Qendrës Universitare për Inovacion dhe
Ndërmarrësi – NOVA, institucionit më të ri i cili do të shndërrohet në
pikëreferencë për gjeneratën e re të inovatorëve dhe sipërmarrësve në
Kosovë. 
Qendra NOVA themelohet në cilësinë e një shoqërie tregtare në pronësi të
plotë të Universitetit “Haxhi Zeka”, duke e bërë atë model unik në hapësirën
universitare shqiptare dhe rajonale. Ajo do të ndërtohet gradualisht dhe do të
funksionojë sipas modelit modern të “heliksit të trefishtë” – universitet, biznes
dhe qeverisje – duke krijuar një ekosistem të qëndrueshëm që lidh botën
akademike me sipërmarrjen dhe politikëbërjen zhvillimore.
Rektori i Universitetit “Haxhi Zeka”, Prof. Dr. Armand Krasniqi, theksoi se kjo
iniciativë është gur themeli në rrugëtimin e universitetit drejt ndërveprimit të
drejtpërdrejtë me tregun dhe ekonominë:
“Qendra NOVA nuk është vetëm një strukturë e re institucionale, por një
hapësirë ku idetë transformohen në projekte, projektet në biznese, dhe
bizneset në motorë të zhvillimit ekonomik. Ky është një investim i
drejtpërdrejtë në të ardhmen e të rinjve tanë dhe në fuqizimin e Dukagjinit
dhe Kosovës.”
Qendra NOVA do të shërbejë si urë lidhëse mes studentëve, profesorëve,
bizneseve vendore dhe ndërkombëtare, si dhe institucioneve publike, duke
kontribuar në krijimin e një mjedisi të përshtatshëm për inovacion, kreativitet
dhe rritje të qëndrueshme ekonomike.
Ky vendim i Këshillit Drejtues shënon një hap gjigant drejt vizionit të
Universitetit “Haxhi Zeka” për t’u shndërruar në një qendër të dijes,
inovacionit dhe ndërmarrësisë, duke vendosur Pejën dhe Dukagjinin në
hartën e zhvillimit akademik dhe ekonomik rajonal.

UNIVERSITETI ‘HAXHI ZEKA’ THEMELON
QENDRËN UNI-NOVA – MOTORIN E RI TË

INOVACIONIT DHE NDËRMARRËSISË NË KOSOVË



Më 19‑20 shtator 2025, delegacioni hulumtues i Universitetit “Haxhi Zeka”
realizoi vizitë studimore në Universitetin Epoka në Tiranë, si pjesë e projektit
EcoPulse – Nxitja e Inovacionit të Qëndrueshëm, i financuar nga Instituti për
Shkencë dhe Arte.
Në ekipin e UHZ-së ishin:

Prof. Asoc. Dr. Fisnik Morina (Koordinator i EcoPulse);
Prof. Ass. Dr. Elvis Elezaj (Anëtar i ekipit hulumtues);
Prof. Ass. Dr. Valdrin Misiri (Anëtar i ekipit hulumtues).

Delegacioni i UHZ-së u prit nga:
• Dr. Armando Demaj, Shef i Zyrës për Projekte Kërkimore dhe Marrëdhënie
Ndërkombëtare në Universitetin Epoka;
• Dr. Besjon Zenelaj, Lektor dhe Drejtues i Qendrës Yunus për Biznes Social
dhe Qëndrueshmëri.
Qëllimi i vizitës ishte shkëmbimi i përvojave dhe praktikave më të mira në
fushën e qëndrueshmërisë, me theks të veçantë në:
• investimet në infrastrukturë të gjelbër;
• krijimin e hapësirave të dedikuara për qëndrueshmëri dhe laboratorë të
gjelbër;
• praktikat e inkubimit të ideve inovative për zhvillim të qëndrueshëm.

VIZITË STUDIMORE NË UNIVERSITETIN EPOKA NË
SHQIPËRI NË KUADËR TË PROJEKTIT ECOPULSE



Universiteti “Haxhi Zeka” në Pejë ka pritur një delegacion nga Universiteti
Teknologjik i Lodzit në Poloni, i përbërë nga profesorët Robert
Stanislawski dhe Grzegorz Mazurkiewicz, si dhe dekani i Fakultetit të
Ekonomisë nga Tetova, Maqedonia e Veriut, prof. dr. Brikend Aziri. Qëllimi
i vizitës ishte forcimi i bashkëpunimit ekzistues dhe eksplorimi i
mundësive të reja për projekte të përbashkëta akademike dhe kërkimore.
Gjatë takimit, rektori i Universitetit “Haxhi Zeka”, prof. dr. Armand
Krasniqi, theksoi rëndësinë e thellimit të marrëdhënieve ndërkombëtare
dhe ndarjen e përvojave mes institucioneve arsimore, për të kontribuar në
zhvillimin e qëndrueshëm të arsimit të lartë në rajon. Diskutimet u
fokusuan në zgjerimin e shkëmbimeve akademike, projekteve të
përbashkëta kërkimore dhe forcimin e lidhjeve më të ngushta ndërmjet
universiteteve, në dobi të studentëve dhe stafit akademik. Delegacioni
shprehu entuziazmin e tij për vazhdimin dhe thellimin e partneritetit, duke
theksuar rëndësinë e bashkëpunimit rajonal dhe ndërkombëtar në arsimin
e lartë.
Kjo vizitë përbën një hap tjetër përpara në përkushtimin e Universitetit
“Haxhi Zeka” për ndërtimin e marrëdhënieve të forta ndërkombëtare dhe
për përmirësimin e mundësive arsimore për komunitetin e tij.

PROFESORË NGA UNIVERSITETI TEKNOLOGJIK I
LODZIT VIZITOJNË UNIVERSITETIN HAXHI ZEKA

PËR TË FORCUAR BASHKËPUNIMIN



Në ambientet e Rektoratit të Universitetit të Prishtinës u mbajt Tryeza e
diskutimit kushtuar zbatimit të Programit Kombëtar të Shkencës dhe
perspektivave për fuqizimin e veprimtarisë shkencore në Kosovë. Aktiviteti u
organizua nga Konferenca e Rektorëve të Universiteteve Publike të
Republikës së Kosovës, me pjesëmarrjen e anëtarëve të Këshillit Kombëtar
të Shkencës, përfaqësuesve të Ministrisë së Arsimit, Shkencës, Teknologjisë
dhe Inovacionit (MAShTI), si dhe të gjithë rektorëve të universiteteve publike
në vend. Në këtë tryezë, e cila u drejtua nga prof.dr. Myzafere Limani,
Kryetare e Këshillit Kombëtar të Shkencës, u diskutua mbi sfidat dhe
mundësitë që lidhen me zbatimin e Programit të Shkencës 2023–2030, si
dhe mbi rolin që duhet të kenë universitetet publike në zhvillimin shkencor e
inovativ të vendit.
Një ndër diskutimet kryesore u mbajt nga prof.dr. Armand Krasniqi, Rektor i
Universitetit “Haxhi Zeka” në Pejë, i cili trajtoi temën: “Cili do të duhej të ishte
roli i Këshillit Kombëtar të Shkencës i Republikës së Kosovës në dinamizimin
dhe fuqizimin e profilizimit shkencor të universiteteve publike në vend.” 
Rektori Krasniqi propozoi krijimin e mekanizmave të rinj si Fondi Kombëtar i
Kërkimit dhe Inovacionit, Agjencia për Vlerësim dhe Integritet Shkencor,
Agjencia për Infrastrukturë Kërkimore dhe Rrjeti Kombëtar për Transferin e
Teknologjisë – institucione që do ta lidhin strategjinë kombëtare me veprimin
praktik dhe do të forcojnë ndikimin shkencor të universiteteve publike në
zhvillimin ekonomik dhe shoqëror të vendit.

TRYEZË DISKUTIMI MBI PROGRAMIN KOMBËTAR
TË SHKENCËS DHE PËRMIRËSIMIN E

VEPRIMTARISË SHKENCORE NË KOSOVË



Universiteti “Haxhi Zeka” ka arritur një sukses të rëndësishëm duke u
renditur i dyti në rangimin kombëtar të universiteteve publike në Kosovë.
Ky rezultat tregon progresin e vazhdueshëm të institucionit në fushat e
mësimdhënies, kërkimit shkencor dhe menaxhimit institucional.
Rangimi është mbështetur në një metodologji të qartë dhe indikatorë të
matshëm, të cilët përfshijnë:

1.Transparencën institucionale,
2.Barazinë gjinore,
3.Raportin student–staf,
4.Suksesin në akreditim, dhe
5.Justifikimin e titujve akademikë.

Kjo arritje është rezultat i angazhimit të përkushtuar të stafit akademik
dhe administrativ, si dhe i implementimit të strategjive të zhvillimit që
synojnë përmirësimin e cilësisë dhe efikasitetit të shërbimeve arsimore.
Në fjalën e tij gjatë këtij aktiviteti, rektori i UHZ-së, prof. dr. Armand
Krasniqi, falënderoi ORCA-n për punën e kryer dhe theksoi rëndësinë e
rangimit si instrument orientues për zhvillimin e mëtejshëm të arsimit të
lartë në vend. Ai, ndër të tjera, sugjeroi që në llogaritjen e indikatorëve të
vlerësimit të tregohet kujdes i posaçëm në raport me numrin e personelit
akademik të institucioneve të arsimit të lartë publik në Kosovë, sidomos
kur bëhet fjalë për publikimet shkencore, në mënyrë që rezultatet të
pasqyrojnë realisht kapacitetet dhe kontributin e çdo institucioni.

UNIVERSITETI “HAXHI ZEKA” I DYTI NË NIVEL
VENDI NË RANGIMIN KOMBËTAR TË

UNIVERSITETEVE PUBLIKE



Në kuadër të zhvillimit strategjik dhe ndërkombëtarizimit akademik, një delegacion
i Universitetit “Haxhi Zeka” në Pejë, i përbërë nga Prof. Ass. Dr. Emine Abdyli-
Pozhari, Prof. Asoc. Dr. Alma Shehu-Lokaj dhe Prof. Ass. Dr. Mersiha Kalač-
Kačamaković, zhvilloi një vizitë zyrtare në Universitetin Côte d’Azur në Nice,
Francë.
Gjatë takimeve me znj. Virginia Oddo, Drejtoreshë e Zhvillimit Ndërkombëtar dhe
Evropian, dhe Prof. Dr. Srdjan Redžepagić, Drejtor i Institutit të Shkencës dhe
Inovacionit të Ballkanit (BISI), u diskutua për zhvillimin e programeve të
përbashkëta studimore, shkëmbimet akademike të stafit dhe studentëve, si dhe
promovimin e inovacionit dhe sipërmarrjes akademike përmes kërkimit shkencor.
Vizita përbën një hap të rëndësishëm drejt forcimit të bashkëpunimit
ndërkombëtar, duke synuar integrimin më të plotë të Universitetit “Haxhi Zeka” në
rrjetet evropiane të arsimit të lartë dhe inovacionit.
UHZ mbetet i përkushtuar ndaj ekseslencës akademike, zhvillimit të qëndrueshëm
dhe krijimit të mundësive të reja për studentët dhe stafin universitar, duke afirmuar
rolin e tij si një institucion modern dhe ndërkombëtarisht aktiv.

UNIVERSITETI “HAXHI ZEKA” ZGJERON
BASHKËPUNIMIN AKADEMIK NË FRANCË



Në nder të Ditës Ndërkombëtare të Turizmit, e cila shënohet më 27 shtator,
Fakulteti i Menaxhimit në Turizëm, Hoteleri dhe Mjedis në Universitetin
“Haxhi Zeka” organizoi një aktivitet të veçantë, me synimin për të theksuar
rëndësinë e turizmit si faktor kyç në zhvillimin e qëndrueshëm ekonomik dhe
kulturor të vendit.
Në këtë ngjarje morën pjesë figura të rëndësishme akademike si Rektori i
UHZ-së, Prof. Dr. Armand Krasniqi, Prorektorja për Mësim, Kërkime
Shkencore dhe Çështje Studentore, Prof. Alma Shehu Lokaj dhe Dekani i
Fakultetit të Menaxhimit në Turizëm, Hotelieri dhe Mjedis, Prof. Dr. Adem
Dreshaj, së bashku me stafin dhe studentët.
Në fjalën e tij përshëndetëse, Rektori Krasniqi shprehu mirënjohje për
organizimin dhe ritheksoi përkushtimin e universitetit në mbështetjen e
programeve që forcojnë kapacitetet profesionale në fusha me potencial të
lartë zhvillimi, si turizmi, hoteleria dhe mjedisi.
Ndërsa, Dekani Dreshaj theksoi rëndësinë e ofrimit të programeve studimore
bashkëkohore, të harmonizuara me nevojat e tregut dhe që kontribuojnë në
zhvillimin e turizmit të qëndrueshëm në vend. Ai gjithashtu vlerësoi rolin aktiv
të studentëve si ambasadorë të turizmit, të gatshëm për të përfaqësuar
Kosovën në nivel ndërkombëtar.

UHZ SHËNON DITËN NDËRKOMBËTARE TË
TURIZMIT



FALEMINDERIT QË LEXUAT BULETININ INFORMUES TË
UNIVERSITETIT "HAXHI ZEKA"!

NE VLERËSOJMË ANGAZHIMIN DHE MBËSHTETJEN TUAJ PËR
UNIVERSITETIN TONË. QËNDRONI TË PËRDITËSUAR ME TË REJAT

MË TË FUNDIT, EVENTET DHE ARRITJET AKADEMIKE DUKE NA
NDJEKUR NË PLATFORMAT TONA ZYRTARE.

📩 PËR ÇDO PYETJE APO SUGJERIM, NA SHKRUANI NË: INFO@UNHZ.EU


